
PBD BiH realizovala akciju kodnog naziva „VALTER“ i
slobode lišila jedno lice

Kategorija: Saopštenja za javnost Objavljeno: Četvrtak, 16 Oktobar 2025 13:37

Policijski službenici Policije Brčko distrikta BiH su dana 15.10.2025. godine u sklopu akcije kodnog naziva
„VALTER“ spriječili izvršenje provale u jednu kuću u kojoj su zatekli, a potom slobode lišili naoružanog izvršioca
G.H. rođenog 1974. godine u Beogradu, nastanjenog u Brčkom.

Na licu mjesta je izvršen uviđaj i tom prilikom su pronađeni i izuzeti sljedeći predmeti: pištolj marke „Whalter“,
model PPK, kalibar 7,65 mm, kuhinjski nož, 13 mobilnih telefona, novac u iznosu 650 eura i 70 konvertibilnih
maraka u raznim apoenima, dvoje patike, te odijevni i drugi predmeti koji potiču iz izvršenja krivičnih djela o
čemu je upoznat dežurni tužilac Tužilaštva Brčko distrikta BiH.

Realizujući ovu akciju policijski službenici su prikupili dokaze da je navedeno lice u proteklih deset dana na
području Brčko distrikta BiH izvršilo sedam krivičnih djela i to pet „Teških krađa“, jednu „Krađu“ i jedno krivično
djelo „Neovlaštena nabavka, držanje ili prodaja oružja ili bitnih dijelova za oružje“, kao i krivična djela na
području Policijske uprave Bijeljina.

Kada je riječ o licu inicijala G.H. treba istaći da se radi o povratniku u izvršenju ovih i sličnih krivičnih djela,
odnosno da je početkom 2009. godine prilikom lišenja slobode upotrijebio vatreno oružje prema dva policijska
službenika i tom prilikom jednog ranio, nakon čega mu je izrečena presuda za krivično djelo „Ubistvo u pokušaju“
sa kaznom zatvora u trajanju od 16 godina.

Lice G.H. će uz Izvještaj o počinjenom krivičnom djelu biti predat u dalju nadležnost Tužilaštvu Brčko distrikta
BiH.

Stručni referent za odnose s javnošću

portparol Policije Brčko distrikta BiH

Dževida Hukičević

